ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


1. Անհրաժեշտությունը
Նախագծի ընդունումը պայմանավորված է Եվրամիության ֆինանսավորմամբ ՅՈՒՆԻՍԵՖ-ի կողմից իրականացված «Հայաստանի սոցիալական պաշտպանության համակարգի հզորացում» ծրագրի շրջանակում իրավաբանական գրասենյակի փորձագետների կողմից մշակույթի, կրթության, սպորտի, արտակարգ իրավիճակների, տրանսպորտային ենթակառուցվածքների, հանրային ծառայությունների, բնակֆոնդի ոլորտներում հաշմանդամություն ունեցող անձանց համար մատչելիության իրավունքի մասով օրենսդրական կարգավորումների  ուսումնասիրության և եզրահանգումների վերաբերյալ փորձագետների առաջարկներով, որոնք սերտորեն փոխկապակցված են  քաղաքաշինության բնագավառում գործող ՀՀ քաղաքաշինության նախարարի 2006 թվականի նոյեմբերի 10-ի N 253-Ն հրամանով հաստատված ՀՀՇՆ IV-11.07.01-2006  «Շենքերի և շինությունների մատչելիությունը բնակչության սակավաշարժուն խմբերի համար» շինարարական նորմերի ամբողջական արդիականացման գործընթացի հետ: 
1. Ընթացիկ իրավիճակը և խնդիրները
Ներպետական իրավական կարգավորումների ուսումնասիրությունը կատարվել է միջազգային իրավական ակտերի համեմատական ուսումնասիրությամբ։ Մասնավորապես, ուսումնասիրվել են «Հաշմանդամություն ունեցող անձանց իրավունքների մասին» ՄԱԿ-ի կոնվենցիան, Հաշմանդամություն ունեցող անձանց հարցերով կոմիտեի թիվ 2 ընդհանուր մեկնաբանությունը, Եվրոպայի խորհրդի՝ Հաշմանդամություն ունեցող անձանց իրավունքների վերաբերյալ 2017-2023 թթ.–ի ռազմավարությունը, Մարդու իրավունքների եվրոպական դատարանի նախադեպային իրավունքը, մատչելիության վերաբերյալ միջազգային ստանդարտների մի շարք ուղեցույցներ, որոնց հիմնադրութային պահանջները ենթակա են ներառման ՀՀՇՆ IV-11.07.01-2006 «Շենքերի և շինությունների մատչելիությունը բնակչության սակավաշարժուն խմբերի համար» շինարարական նորմերում՝ վերջիններիս ամբողջական արդիականացման միջոցով:
1. Առաջարկվող լուծումը
Հարկ է նշել, որ ՀՀ 2024 թվականի պետական բյուջեով նշված փաստաթղթի վերանայման համար ֆինանսական միջոցներ չեն նախատեսվել, սակայն կարևորելով խնդիրը՝ Կոմիտեն առաջարկել է ՀՀՇՆ IV-11.07.01-2006 շինարարական նորմերի վերանայման համար նախաձեռնել ֆինանսական միջոցների տրամադրման վերաբերյալ առաջարկության փաթեթի նախագծի մշակման նախաձեռնություն` ի պատասխան ՀՀ աշխատանքի և սոցիալական հարցերի նախարարության 03.06.2024թ ՆՄ/ԱԿ-3-2/17918-2024, ՆՄ/ԱԿ-3-2/18030-2024, 04.06.2024թ ՆՄ/ԱԿ-3-2/18126-2024, 28.05.2024թ ՆՄ/ԱԿ-3-2/17399-2024, 03.06.2024թ ՆՄ/ԱԿ-3-2/17916-2024 գրություններով ՅՈՒՆԻՍԵՖ-ի կողմից օրենսդրական ակտերի մասով ներկայացված դիտարկումների, մեկնաբանությունների և եզրահանգումների փաթեթի:
Հաշվի առնելով վերոգրյալը և նմանատիպ փաստաթղթերի մշակման աշխատանքների նախադեպը, դրանց համարժեք ծավալի համար նախատեսվող  ֆինանսական միջոցների չափը՝ առաջարկվել է  <Շենքերի և շինությունների մատչելիություն.Նախագծման նորմեր> նորմատիվ փաստաթղթի մրցութային ձեռքբերման ընդհանուր գնային առաջարկը սահմանել 12.0մլն.դրամ, որից 2024թվականին կնախատեսվի 3600.0 հազ. դրամ (որպես կանխավճար),  ինչը հնարավորինս համադրելի կլինի 2024թ պետական բյուջեով նորմերի և նախագծային փաստաթղթերի մշակման ծախսերի հետ:
[bookmark: _GoBack]Առաջարկվում է 1103 ծրագրի 11002  «Նորմատիվատեխնիկական փաստաթղթերի մշակում  և տեղայնացում» միջոցառման գծով 2024 թվականի Կոմիտեի հատկացումների շրջանակներում գնման գործընթացների արդյունքում գոյացած տնտեսված միջոցներն ուղղել «Շենքերի և շինությունների մատչելիություն.Նախագծման նորմեր» նորմատիվ փաստաթղթի ձեռքբերման մասով 2024 թվականին ֆինանսական միջոցների՝ 3600.0 հազ. դրամ հատկացմանը:
  3.1 Կապը ռազմավարական փաստաթղթերի հետ
- <Հաշմանդամություն ունեցող անձանց իրավունքների մասին> կոնվենցիա,
- <Հաշմանդամություն ունեցող անձանց իրավունքների մասին> ՀՀ օրենք,
 <Հաշմանդամություն ունեցող անձանց իրավունքների ապահովման, խթանման և պաշտպանության պետական քաղաքականության հիմնական ուղղություններն են՝ ….հաշմանդամություն ունեցող անձանց համար ֆիզիկական միջավայրի, այդ թվում՝ շինությունների, տրանսպորտային միջոցների, սարքավորումների, համընդհանուր օգտագործման ապրանքների, ինչպես նաև տեղեկատվության և հաղորդակցության (այդ թվում՝ տեղեկատվական և հաղորդակցության տեխնոլոգիաների), այլ ծառայությունների հասանելիության և մատչելիության ապահովումը.>
- ՀՀ կառավարության 2021 թվականի օգոստոսի 18-ի N1363-Ա որոշում,
- ՀՀ կառավարության 2021 թվականի նոյեմբերի 18-ի N1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի                    ՀՀ քաղաքաշինության կոմիտեի բաժնի 5.1-րդ կետը,
- ՀՀ կառավարության ապրիլի 8-ի «ՀՀ քաղաքաշինության բնագավառի ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին» N531-Լ որոշում:
<Քաղաքաշինության բնագավառում տարածքների համաչափ զարգացմանն ուղղված ռազմավարական ծրագրերը պետք է իրականացվեն հետևյալ սկզբունքների հիման վրա՝ կիրառելով համապատասխան գործիքակազմ… քաղաքաշինական միջավայրի՝ հաշմանդամություն ունեցող անձանց համար մատչելիության ապահովում…>
Միաժամանակ հարկ է նշել, որ ««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N2323-Ն որոշման մեջ փոփոխություններ ու լրացում կատարելու մասին» ՀՀ կառավարության որոշման նախագծի ընդունման կապակցությամբ սպասվում են լրացուցիչ ֆինանսական միջոցների անհրաժեշտություն, պետական բյուջեի եկամուտներում  և ծախսերում փոփոխություններ։

1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից:

1. Ակնկալվող արդյունքը

ՀՀՇՆ IV-11.07.01-2006  «Շենքերի և շինությունների մատչելիությունը բնակչության սակավաշարժուն խմբերի համար» շինարարական նորմերի ամբողջական արդիականացում:



